КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Коми Республикаса Веськӧдлан котырлӧн премияяс йылысь» 

Коми Республикаса Веськӧдлан котырлӧн 2007 во вӧльгым тӧлысь 

26 лунся 277 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса Веськӧдлан котырлӧн премияяс йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикалӧн Веськӧдлан котырса

Веськӧдлысьӧс Медводдза вежысь                                                Л. Максимова

Сыктывкар 

2017 вося тӧвшӧр тӧлысь 11 лун
2 №
Коми Республикаса Веськӧдлан котырлӧн

2017 во тӧвшӧр тӧлысь 11 лунся 2 №-а

СОДТӦД
«Коми Республикаса Веськӧдлан котырлӧн премияяс йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмӧ пыртӧм
ВЕЖСЬӦМЪЯС
«Коми Республикаса Веськӧдлан котырлӧн премияяс йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмын:

1. 1 пунктын:

1) 11 пунктулын «30 сюрс шайт.» кывъяс вежны «30 сюрс шайт;» кывъясӧн;

2) содтыны татшӧм сюрӧса 12 пунктув:

«12) Коми Республикаса Веськӧдлан котырлӧн 7 быдвося премия 20 сюрс шайт быдӧн – «Шӧр тшупӧда медицина тӧдӧмлуна медбур специалист» ним вылӧ республиканскӧй конкурсын вермысьяслы.».

2. 2 пунктын:

1) 9 пунктулын «9 №-а содтӧдын индӧм серти.» кывъяс вежны «9 №-а содтӧдын индӧм серти;» кывъясӧн;

2) содтыны татшӧм сюрӧса 10 пунктув:

«10) «Шӧр тшупӧда медицина тӧдӧмлуна медбур специалист» ним вылӧ республиканскӧй конкурсын вермысьяслы Коми Республикаса Веськӧдлан котырлысь премияяс сетан да мынтан пӧрадок йылысь положение – 91 №-а содтӧдын индӧм серти».

3. «Волӧн медбур врач» ним вылӧ республиканскӧй конкурсын вермысьяслы Коми Республикаса Веськӧдлан котырлысь премияяс сетан да мынтан пӧрадок йылысь положениеын, мый вынсьӧдӧма шуӧмӧн (9 №-а содтӧд):

1) 5 пунктын «Уджлы сьӧлӧмӧн сетчӧмысь» номинацияын» кывъяс вежны «Уджсикасын веськыдлунысь» номинацияын» кывъясӧн;

2) 14 пункт гижны тадзи:

«14. Премияяссӧ индӧны да мынтӧны районнӧй коэффициенттӧг.

Премияяс мындаысь колӧ перйыны вот пӧрадок серти, мый урчитӧма вот да ӧктас йылысь Россия Федерацияса оланпастэчасӧн урчитӧм.

Министерство конкурсын вермысьяслы премияяс сетӧм йылысь Коми Республикаса Веськӧдлан котырлысь помшуӧм примитан лунсянь 15 уджалан лун чӧжӧн урчитӧм пӧрадокын сетӧ лӧсялана медицина организацияяслы, кытысь медицина уджалысьяссӧ шуӧма конкурсын вермысьясӧн, торъя морт водзын йӧзводзса кӧсйысьӧмъяс збыльмӧдӧм серти Министерстволысь уджмогъяс, кутшӧмъясӧс колӧ збыльмӧдны сьӧмӧн, конкурсын вермысьяслы премияяс мынтӧм серти тшӧктӧд примитӧмӧн (водзӧ – Министерстволӧн тшӧктӧд).

Медицина организацияяс Министерствоӧн тшӧктӧд примитан лунсянь 10 уджалан лун чӧжӧн йӧзӧдӧны конкурсын вермысьяслы премияяс мынтӧм йылысь тшӧктӧдъяс, мыйяс подув вылын вуджӧдӧны премияяссӧ конкурсын вермысьясӧн финансово-кредитнӧй организацияясын восьтӧм тшӧтъяс вылӧ.».
4. Содтыны 91 №-а содтӧд тайӧ вежсьӧмъяс дорӧ содтӧдын индӧм серти.
«Коми Республикаса Веськӧдлан

 котырлӧн премияяс йылысь»
Коми Республикаса Веськӧдлан котырлӧн

2007 во вӧльгым тӧлысь 26 лунся 277 №-а шуӧмӧ

пыртӧм вежсьӧмъяс дорӧ

СОДТӦД
«ВЫНСЬӦДӦМА

Коми Республикаса Веськӧдлан котырлӧн

2007 во вӧльгым тӧлысь 26 лунся 277 №-а шуӧмӧн

(91 №-а содтӧд)
«Шӧр тшупӧда медицина тӧдӧмлуна медбур специалист»  ним вылӧ республиканскӧй конкурсын вермысьяслы Коми Республикаса Веськӧдлан котырлысь премияяс сетан да мынтан пӧрадок йылысь
ПОЛОЖЕНИЕ
1. «Шӧр тшупӧда медицина тӧдӧмлуна медбур специалист» ним вылӧ республикаса конкурсын вермысьяслы Коми Республикаса Веськӧдлан котырлысь премияяс (водзӧ – конкурс) индӧны сы могысь, медым кыпӧдны медицина уджсикаслысь авторитет, сылысь тӧдчанлун да йӧзӧн пыдди пуктӧм, кыпӧдны уджсикасын тӧдӧмлунъяс, ышӧдны медицина уджалысьясӧс водзмӧстчыны да сӧвмӧдны творческӧй вынйӧр.

2. Конкурслӧн шӧр могӧн лоӧ аддзыны шӧр тшупӧда медицина тӧдӧмлуна медбур специалистъясӧс, кодъяс уджалӧны Коми Республикаса медицина организацияясын (водзӧ – медицина организацияяс), паськӧдны бӧръя кадся уджалан формаяс да методъяс, пыртны медицина наукалысь шедӧдӧмторъяс отечественнӧй дзоньвидзалун видзан уджӧ.

3. Конкурс нуӧдан могъясыс:

а) ышӧдны медицина уджалысьясӧс водзмӧстчыны да сӧвмӧдны творческӧй вынйӧр;

б) тӧдмӧдны медицина организацияясса шӧр медицина персоналсӧ бӧръя кадся уджалан опытӧн.

4. Конкурссӧ нуӧдӧны татшӧм номинацияяс серти:

а) «Медбур фельдшер»;

б) «Медбур акушер»;

в) «Медбур медицинскӧй сестра»;

г) «Медбур участкӧвӧй медицинскӧй сестра»;

д) «Медбур шӧр медицинскӧй сестра»;

е) «Медбур лаборант»;

ж) «Уджсикасын веськыдлунысь».

5. Конкурссӧ нуӧдӧны быд во. Конкурсын участвуйтысьясӧн лоӧны шӧр тшупӧда медицина тӧдӧмлуна специалистъяс, кодъяслӧн практическӧя уджалан стажыс 10 воысь абу этшаджык, «Уджсикасын веськыдлунысь» номинацияын практическӧя уджалан стажыслы колӧ лоны 45 воысь абу этшаджыкӧн.

6. Конкурсын участвуйтны позьӧ шӧр тшупӧда медицина тӧдӧмлуна специалистъяслы татшӧм специальносьтъяс серти:

1) «Медбур фельдшер» номинацияын – здравпунктӧн заведуйтысь – фельдшер, фельдшер-акушер пунктӧн заведуйтысь – фельдшер, медицина боксянь висьӧмъясысь ӧлӧдан кабинетӧн заведуйтысь – фельдшер, фельдшер,  регыдъя медицина отсӧгса медбур фельдшер, фельдшер-нарколог, регыдъя медицина отсӧгса медбур фельдшер-водитель, пинь бурдӧдысь, регыдъя медицина отсӧг серти вызовъяс примитысь да регыдъя медицина отсӧг ветлӧмӧн сетысь бригадаяслы найӧс ыстысь фельдшер;

2) «Медбур акушер» номинацияын – акушер, фельдшер-акушер пунктӧн заведуйтысь – акушер;

3) «Медбур медицинскӧй сестра» номинацияын – медицина боксянь висьӧмъясысь ӧлӧдан кабинетӧн заведуйтысь – медицинскӧй сестра, гигиенаӧ велӧдысь инструктор, бурдӧдчан физкультура серти инструктор, удж терапия серти инструктор, медицинскӧй сестра – анестезист, диета серти медицинскӧй сестра, медицина да социальнӧй отсӧг сетысь медицинскӧй сестра, палатаса (поствывса) медицинскӧй сестра, патронажнӧй медицинскӧй сестра, кӧртасян жырса медицинскӧй сестра, косметология серти медицинскӧй сестра, массаж серти медицинскӧй сестра, регыдъя медицина отсӧг серти вызовъяс примитысь да регыдъя медицина отсӧг ветлӧмӧн сетысь бригадаяслы найӧс ыстысь медицинскӧй сестра, приёмнӧй юкӧнувса медицинскӧй сестра, процедурнӧйса медицинскӧй сестра, реабилитация серти медицинскӧй сестра, стерилизационнӧйса медицинскӧй сестра, физиотерапия серти медицинскӧй сестра, медицинскӧй регистратор, медицинскӧй статистик, операционнӧй медицинскӧй сестра, отсасьысь: врач-эпидемиологлӧн, врач-паразитологлӧн, челядьлӧн да томуловлӧн гигиена серти врачлӧн, сёян-юан гигиена серти врачлӧн, удж гигиена серти врачлӧн, гигиенаӧ велӧдысь врачлӧн, коммунальнӧй гигиена серти врачлӧн, ӧтувъя гигиена серти врачлӧн, радиационнӧй гигиена серти врачлӧн;

4) «Медбур участкӧвӧй медицинскӧй сестра» номинацияын – участкӧвӧй медицинскӧй сестра, ӧтувъя практика врачлӧн (семейнӧй врачлӧн) медицинскӧй сестра, медицинскӧй сестра, здравпунктӧн заведуйтысь – медицинскӧй сестра, фельдшер-акушер пунктӧн заведуйтысь – медицинскӧй сестра;

5) «Медбур шӧр медицинскӧй сестра» номинацияын – шӧр медицинскӧй сестра;

6) «Медбур лаборант» номинацияын – лаборант, медицинскӧй технолог, медицинскӧй лабораторнӧй техник, рентгенлаборант, пинь вӧчысь техник;

7) «Уджсикасын веськыдлунысь» номинацияын – кӧть кутшӧм специальносьт серти шӧр тшупӧда медицина тӧдӧмлуна специалистъяслы, кодъяс уджалісны медицина организацияясын 45 воысь дырджык.

7. Конкурс вылӧ кандидатураясӧс (водзӧ – конкурсантъяс) вӧзйӧны медицина организацияясса котыръяс претендентъяслысь профессиональнӧй, творческӧй, нравственнӧй качествояс тӧд вылын кутӧмӧн. Конкурсъяс нуӧдан кывкӧртӧдъяс серти индӧм организацияясын оформитӧны сёрнигижӧд.

8. Конкурсантъяс вылӧ сетӧны медицина организацияясын конкурс нуӧдан кывкӧртӧдъяс йылысь сёрнигижӧд да татшӧм документъяс:
1) кадръясӧс пасъян личнӧй листок да 4 x 6 см фотография;
2) шӧр тшупӧда медицина тӧдӧмлун йылысь дипломлысь медицина организацияӧн эскӧдӧм копия;

3) вына дипломъяслысь, эскӧдангижӧдлысь, сертификатъяслысь да мукӧд документлысь, кутшӧмъяс висьталӧны квалификация кыпӧдӧм йылысь, медицина организацияӧн эскӧдӧм копияяссӧ;

4) бӧръя 3 воысь уджсикасын медшӧр бӧртасъяс йылысь, медицина технологияяс (методикаяс) тӧдӧм-вӧдитчӧм йылысь конкурсантлӧн отчёт статистика лыдпасъяс петкӧдлӧмӧн;

5) характеристика, кутшӧмӧс кырымалӧма лӧсялана медицина организацияса юрнуӧдысь да уджалысь котырӧс (профсоюз организацияӧс) петкӧдлысь, кӧні гижӧма уджсикасын лыдпасъяс (бӧръя 3 воысь первичнӧй учёт нуӧдан документация подув вылын), квалификация, делӧвӧй, морально-этическӧй, личнӧй качествояс, наставникалӧм, а сідзжӧ мукӧд тӧдмӧг йылысь, кутшӧмъяс петкӧдлӧны конкурсын участвуйтысьясӧс;

6) профессиональнӧй ӧтйӧза организациялӧн представление;

7) конкурсын участвуйтысь йылысь пациентъяслӧн отзывъяс;

8) фото-, видеоматериалъяс, кутшӧмъяс петкӧдлӧны конкурсын участвуйтысьлысь уджсӧ, та лыдын электроннӧй носительяс вылын;

9) «Уджсикасын веськыдлунысь» номинацияяслы содтӧд сетӧны документъяс, кутшӧмъяс эскӧдӧны конкурсын участвуйтысьӧн дзоньвидзалун видзӧмӧ ассьыс ыджыд пай пуктӧмсӧ.

9. Документъяссӧ, кутшӧмъясӧс индӧма тайӧ Положениелӧн 8 пунктын, кутшӧмъясӧс эскӧдӧма юрнуӧдысьлӧн кырымпасӧн да лӧсялана медицина организациялӧн печатьӧн, отчётнӧй во бӧрын мунысь волӧн тӧвшӧр тӧлысь 25 лунысь оз сёрджык ыстӧны Коми Республикаса йӧзлысь дзоньвидзалун видзан министерствоӧ (водзӧ – Министерство).

10. Министерство, медым котыртны конкурс нуӧдӧмсӧ да вӧчны сылысь кывкӧртӧдъяссӧ, котыртӧ конкурс нуӧдан комиссия. Конкурс нуӧдан комиссияӧ пырысьяссӧ да удж нуӧдан пӧрадоксӧ урчитӧ Министерство.

11. Конкурсын вермысьяссӧ индӧ конкурс нуӧдан комиссия отчётнӧй во бӧрын мунысь волӧн рака тӧлысь 15 лунысь оз сёрджык. Конкурс нуӧдан комиссиялысь помшуӧм оформитӧны сёрнигижӧдӧн да сійӧ лоӧ Коми Республикаса Веськӧдлан котырлысь помшуӧм бала дасьтӧм вылӧ подулӧн.

Документъяс видлӧм бӧрын конкурс нуӧдан комиссиялӧн сёрнигижӧд подув вылын Министерство урчитӧм пӧрадок серти пыртӧ конкурсын вермысьяслы премияяс сетӧм йылысь Коми Республикаса Веськӧдлан котырлысь помшуӧм бала.

12. Конкурсын вермысьяслы сетӧны премияяс ыдждаын, кутшӧмӧс урчитӧма Коми Республикаса Веськӧдлан котыр, да Медицина уджалысьлысь лун кыпыда пасйигӧн медицина уджалысьлы сетӧны премияа лауреатъяслысь дипломъяс да премияа лауреатъяслысь почёта пасъяс.

13. «Шӧр тшупӧда медицина тӧдӧмлуна медбур специалист» ним вылӧ республиканскӧй конкурсын вермысьяс йылысь юӧр йӧзӧдӧны йӧзӧс юӧртан средствоясын.

14. Премияяссӧ сетӧны да мынтӧны районнӧй коэффициенттӧг.

Премияяс мындаысь колӧ перйыны вот пӧрадок серти, кутшӧмӧс урчитӧма вот да ӧктас йылысь Россия Федерацияса оланпастэчасӧн.

Министерство конкурсын вермысьяслы премияяс сетӧм йылысь Коми Республикаса Веськӧдлан котырӧн помшуӧм примитан лунсянь 15 уджалан лун чӧжӧн урчитӧм пӧрадок серти сетӧ лӧсялана медицина организацияяслы, кытысь медицина уджалысьяссӧ шуӧма конкурсын вермысьясӧн, торъя морт водзын йӧзводзса кӧсйысьӧмъяс збыльмӧдӧм серти Министерстволысь уджмогъяс, кутшӧмъясӧс колӧ збыльмӧдны сьӧмӧн, конкурсын вермысьяслы премияяс мынтӧм серти тшӧктӧд примитӧмӧн (водзӧ – Министерстволӧн тшӧктӧд).

Медицина организацияяс Министерствоӧн тшӧктӧд примитан лунсянь 10 уджалан лун чӧжӧн йӧзӧдӧны конкурсын вермысьяслы премияяс мынтӧм йылысь тшӧктӧдъяс, мыйяс подув вылын вуджӧдӧны премияяссӧ тшӧтъяс вылӧ, кутшӧмъясӧс конкурсын вермысьяс восьтӧмаӧсь финансово-кредитнӧй организацияясын.

15. Конкурс нуӧдӧмкӧд, дипломъяс вӧчӧмкӧд, конкурсын вермысьяслы премияяс мынтӧмкӧд йитчӧм рӧскод сьӧмӧн могмӧдӧ да сылысь кывкӧртӧдъяс вӧчӧ Министерство лӧсялана финансӧвӧй во вылӧ Коми Республикаса республиканскӧй сьӧмкудйысь сьӧм мындаын.

Премияяса лауреатъяслысь почёта пасъяс вӧчӧмкӧд йитчӧм рӧскодсӧ сьӧмӧн могмӧдӧ Коми Республикаса Юралысьлӧн Администрация Коми Республикаса Веськӧдлан котырлӧн помшуӧмъяс подув вылын сьӧм тшӧт весьтӧ, кутшӧмъясӧс урчитӧма Коми Республикаса республиканскӧй сьӧмкудйысь рӧскодлӧн ведомственнӧй тэчасын Коми Республикаса Юралысьлӧн Администрациялы тайӧ финансӧвӧй во вылӧ.».

